
   onvensyen Kumpulan Inovatif dan Kreatif (KIK) UiTM
merupakan acara tahunan yang bertujuan untuk meningkatkan
budaya inovasi dan kreativiti dalam kalangan staf akademik
dan bukan akademik. Penganjuran ini dilaksanakan mengikut
zon bagi membolehkan lebih banyak penyertaan daripada
seluruh warga UiTM. Pada tahun 2024, Konvensyen peringkat
Zon telah berlangsung dengan jayanya hasil kerjasama InQKA
bersama penganjur yang dipilih secara penggiliran.

Dengan bertemakan Kelestarian Kualiti Melalui Transformasi
Inovasi, tema ini telah menjadi pemangkin kepada penggiat
KIK untuk mencipta idea-idea inovasi dan kreatif dalam bidang
Inovasi Pengajaran & Pembelajaran, Sosial, dan Pengurusan.
Setiap bidang tersebut merangkumi dua (2) kategori inovasi,
iaitu Penambahbaikan dan Penciptaan. Tahniah kepada
kumpulan-kumpulan yang telah berjaya keperingkat Zon
mewakili PTj masing-masing. 

Disediakan oleh : Puan Norina Ahmad Jamil  

Sebanyak 20 kumpulan terbaik di Konvensyen Zon
kemudiannya telah terpilih untuk menyertai Konvensyen
peringkat UiTM, yang berlangsung pada 10 hingga 12
November 2024 dengan UiTM Cawangan Kedah sebagai
penganjur. Sebanyak 19 kategori Anugerah KIK telah
dipertandingkan dalam konvensyen ini.

Konvensyen KIK peringkat UiTM ini telah dirasmikan oleh YBrs.
Prof. Dr. Azizah Abdullah, Penolong Naib Canselor InQKA, dan
turut dihadiri oleh Dr. Nik Azlin Nik Ariffin, Ketua
Kecemerlangan Operasi dan Inovasi, serta Puan Norina Ahmad
Jamil, Koordinator Kecemerlangan Operasi dan Inovasi, yang
bertindak sebagai pemerhati daripada pihak InQKA. Seramai
tiga orang juri luar telah dijemput, manakala dua (2) orang
pakar rujuk dalaman turut hadir sebagai pemerhati. Sekali lagi,
tahniah diucapkan kepada semua pemenang. 

Secara keseluruhannya, Konvensyen KIK peringkat Zon dan
UiTM pada tahun 2024 telah berjaya mencapai matlamat
utamanya, iaitu meningkatkan budaya inovasi dan kreativiti
dikalangan warga UiTM. Penganjuran ini telah memberi
peluang untuk mengetengahkan idea dan penyelesaian yang
relevan dengan keperluan semasa. Penghargaan diberikan
kepada semua pihak yang terlibat dalam menjayakan
konvensyen ini.

